Նախագիծ
Արձանագրային

Հավանություն տալ Ինտերնետից օգտվողների թվի հաշվարկի մեթոդիկան և Ինտերնետից օգտվողների թվի հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկին` համաձայն N1 և N2 հավելվածների:
ՀԱՎԵԼՎԱԾ N 1
ՀՀ կառավարության 2012 թվականի
արձանագրային որոշման
 
ՄԵԹՈԴԻԿԱ
ԻՆՏԵՐՆԵՏԻՑ ՕԳՏՎՈՂՆԵՐԻ ԹՎԻ ՀԱՇՎԱՐԿԻ
Ինտերնետից օգտվողների թվի հաշվարկը կատարել հետևյալ հերթականությամբ.

1. Հաշվարկել 15-ից 74 տարեկան բնակչության քանակը` կիրառելով ՀՀ ազգային վիճակագրական ծառայության կողմից իրականացվող տնային տնտեսությունների հետազոտությամբ հաշվարկված հաշվետու տարվան նախորդող տարվա համար առկա բնակչության թվաքանակի գործակիցը (ՀԲԹ):  
2. ՀՀ ազգային վիճակագրական ծառայության կողմից հրապարակված մշտական բնակչության թվաքանակի վերաբերյալ տվյալները (ԲԹ):  
3. Հաշվարկել ֆիքսված (լարային) ինտերնետ կապի բաժանորդագրությունների ընդհանուր թիվը, որը ներառում է ընդհանուր ֆիքսված (լարային) լայնաշերտ և դայլ-ափ (dial-up) բաժանորդագրությունները (վերջին 3 ամիսներին ակտիվ բաժանորդագրությունները) (ՖԲԹ): 
4. Հաշվարկել առանձնացված շարժական կապով տվյալների փոխանցման ընդհանուր թիվը, որը ներառում է որպես ՅուԷսԲի (USB)  մոդեմ (դոնգլ), նաև շարժական կապի ՎայՄաքս (WiMax) բաժանորդագրությունները (ԱՇԲԹ):
5. Հաշվարկել ստանդարտ շարժական կապի բաժանորդագրություններ` լայնաշերտ կապի 256 Մբ/վ և ավելի արագություններով տվյալների հաղորդման միջոցով (վերջին 3 ամսում օգտագործել են վերը նշված ծառայությունը) (ՇԲՔ): 
6. Ինտերնետից օգտվողների թվի (ԻՕԹ) հաշվարկը կատարել հետևյալ բանաձևով.

ԻՕԹ= (ՖԲԹ+50% ԱՇԲԹ+10% ՇԲՔ)* ՀԲԹ+50% ԱՇԲԹ
7. Ինտերնետից օգտվող բաժանորդների մասնաբաժնի (ԻՕԹ) հաշվարկը կատարել հետևյալ բանաձևով.

ԻՕԹ= [(ՖԲԹ+50% ԱՇԲԹ+10% ՇԲՔ)* ՀԲԹ+50% ԱՇԲԹ] /ԲԹ*100
ՀԱՎԵԼՎԱԾ N 2
ՀՀ կառավարության 2012 թվականի
արձանագրային որոշման
ՑԱՆԿԸ
ԻՆՏԵՐՆԵՏԻՑ ՕԳՏՎՈՂՆԵՐԻ ԹՎԻ ՀԱՇՎԱՐԿԻ ՆՊԱՏԱԿՈՎ ԱՆՀՐԱԺԵՇՏ ՑՈՒՑԱՆԻՇՆԵՐԻ ՏՐԱՄԱԴՐՄԱՆ ԿԱՄ ՀՐԱՊԱՐԱԿՄԱՆ ՊԱՏԱՍԽԱՆԱՏՈՒ ԳԵՐԱՏԵՍՉՈՒԹՅՈՒՆՆԵՐԻ 
	N
	Ցուցանիշի անվանումը
	Տրամադրող կամ հրապարակող մարմին
	Տրամադրման ամսաթիվը

	1.
	15-ից 74 տարեկան բնակչության քանակը` կիրառելով ՀՀ ազգային վիճակագրական ծառայության կողմից իրականացվող տնային տնտեսությունների հետազոտությամբ  հաշվարկված հաշվետու տարվան նախորդող տարվա համար առկա բնակչության թվաքանակի գործակիցը
	ՀՀ ազգային վիճակագրական ծառայություն

(համաձայնությամբ)
	մինչև փետրվարի 20

	2.
	ՀՀ ազգային վիճակագրական ծառայության կողմից հրապարակված մշտական բնակչության թվաքանակի վերաբերյալ տվյալները
	ՀՀ ազգային վիճակագրական ծառայություն

(համաձայնությամբ)
	մինչև փետրվարի 20

	3.
	Ֆիքսված (լարային) ինտերնետ կապի բաժանորդագրությունների ընդհանուր թիվը, որը ներառում է ընդհանուր ֆիքսված (լարային) լայնաշերտ և դայլ-ափ (dial-up) բաժանորդագրությունները (վերջին 3 ամիսներին ակտիվ բաժանորդագրությունները) 
	ՀՀ հանրային ծառայությունները կարգավորող հանձնաժողով (համաձայնությամբ)
	մինչև փետրվարի 20

	4.
	Առանձնացված շարժական կապով տվյալների փոխանցման ընդհանուր թիվը, որը ներառում է որպես ՅուԷսԲի (USB)  մոդեմ (դոնգլ), նաև շարժական կապի ՎայՄաքս (WiMax) բաժանորդագրությունները 
	ՀՀ հանրային ծառայությունները կարգավորող հանձնաժողով (համաձայնությամբ)
	մինչև փետրվարի 20

	5.
	Ստանդարտ շարժական կապի բաժանորդագրություններ` լայնաշերտ կապի 256 Մբ/վ և ավելի արագություններով տվյալների հաղորդման միջոցով (վերջին 3 ամսում օգտագործել են վերը նշված ծառայությունը) 
	ՀՀ հանրային ծառայությունները կարգավորող հանձնաժողով (համաձայնությամբ)
	մինչև փետրվարի 20


ՀԻՄՆԱՎՈՐՈՒՄ
ՀՀ կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկին հավանություն տալու  մասին>> արձանագրային որոշման նախագծի վերաբերյալ
1. Անհրաժեշտությունը 
ՀՀ կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի  հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման նախագիծը մշակվել է` հիմք ընդունելով 2012 թվականի սեպտեմբերի 6-ին կայացած Հայաստանի Հանրապետության կառավարության N 36 նիստի N 01/29.6/[127593]-12 արձանագրության հանձնարարականների 4-րդ կետը և 2012 թվականի հուլիսի  19-ի Հայաստանի Հանրապետության կառավարության <<Մի շարք միջազգային կազմակերպությունների կողմից առաջադրված կապի և տեղեկատվական հեռահաղորդակցական տեխնոլոգիաների ոլորտի ցուցանիշ​ների հավաքագրման և վարչական վիճակագրական ռեգիստրի վարման կարգը հաստատելու մասին>> N 985-Ն որոշումը, որի նպատակն է սահմանել ինտերնետից օգտվողների թիվը հաշվարկելու և տրամադրելու վերաբերյալ մեթոդիկան, որը մեծ ազդեցություն է ունենում միջազգային ֆորումներում Հայաստանի Հանրապետության վարկանիշի վրա: 
2. Ընթացիկ իրավիճակը և խնդիրները
Հայաստանի Հանրապետությունում կարգավորված չէ ինտերնետից օգտվողների թիվը հաշվարկելու մեթոդիկան: Նախկինում ցուցանիշը հավաքագրվել է Հեռահաղորդակցության Միջազգային Միության (ՀՄՄ) կողմից առաջարկված մեթոդիկայով:  ՀՄՄ-ի մեթոդիկայով Հայաստանի Հանրապետությունում ինտերնետից օգտվողների թիվը ճշգրիտ չէ:

3. Կարգավորման նպատակը և բնույթը

ՀՀ կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի  հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման նպատակն է կարգավորել ինտերնետից օգտվողների թվի հաշվարկի մեթոդիկան և սահմանել ցուցանիշների հավաքագրման համար պատասխանատու գերատեսչությունները:

4. Ակնկալվող արդյունքը

Արձանագրային որոշման նախագծի ընդունման արդյուքում կկանոնակարգվի  ինտերնետից օգտվողների թվի ճշգրիտ հաշվարկի մեթոդիկան, վերջինիս հաշվարկի համար անհրաժեշտ ցուցանիշների հավաքագրման խնդիրը, ինչպես նաև Հայաստանի Հանրապետությունում ինտերնետից օգտվողների ճշգրիտ թիվը:
Գ. ԲԵԳԼԱՐՅԱՆ
Տ Ե Ղ Ե Կ Ա Ն Ք
Հայաստանի Հանրապետության կառավարության  <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի  հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման  նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ  նվազեցման մասին
 Հայաստանի Հանրապետության կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման  նախագծի ընդունումը Հայաստանի Հանրապետության 2012 թվականի պետական բյուջեի կամ տեղական ինքնակառավարման մարմինների բյուջեների եկամուտներում և ծախսերում էական ավելացում կամ նվազում, ինչպես նաև լրացուցիչ ֆինանսական միջոցների պահանջի անհրաժեշտություն չի առաջացնում:

Տ Ե Ղ Ե Կ Ա Ն Ք
Հայաստանի Հանրապետության կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի  հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման  նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Հայաստանի Հանրապետության կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի  հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման  նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

Գ. ԲԵԳԼԱՐՅԱՆ
Տ Ե Ղ Ե Կ Ա Ն Ք

ՀՀ կառավարության <<Ինտերնետից օգտվողների թվի հաշվարկի մեթոդիկան և ինտերնետից օգտվողների թվի  հաշվարկի նպատակով անհրաժեշտ ցուցանիշները տրամադրող կամ հրապարակող գերատեսչությունների ցանկը հաստատելու մասին>> արձանագրային որոշման  նախագծի վերաբերյալ դիտողությունների և առաջարկությունների մասին
	Առարկության,

առաջարկության
հեղինակը, գրության ստացման ամսաթիվը, գրության համարը
	Առարկության,

առաջարկության
բովանդակությունը
	Եզրակացություն

	Կատարված փոփոխությունները

	Հայաստանի Հանրապետության ազգային վիճակագրական ծառայություն
14.11.2012թ.

21-2/11-1685 
	1-ին կետի կապակցությամբ.  <<ՀԹԲ>> հաշվարկման սկզբնաղբյուրը տնային տնտեսությունների կենսամակարդակի ամբողջացված հետազոտության ամբողջացված հետազոտության արդյունքներն են, որոնք ամփոփվում են հաշվետու ժամանակաշրջանը հաջորդող տարվա վերջում: Հետևաբար հաշվետու տարում հայցվող ժամկետում (մինչև փետրվարի 20-ը) ներկայացվող <<ՀԹԲ>> ցուցանիշը կհաշվարկվի հաշվետու տարվան նախորդող վերը նշված հետազոտության արդյունքներով:

2-րդ կետի կապակցությամբ. Նշված ժամկետում ՀՀ ԱՎԾ-ի կողմից հրապարակվում է տվյալ տարեսկզբի դրությամբ մշտական բնակչության թվաքանակի նախնական ցուցանիշը:
	Ընդունվել է: 

Ընդունվել է: 


	Արձանագրային որոշման նախագծի 1-ին հավելվածի 1-ին և 2-րդ հավելվածի 1-ին կետերը խմբագրվել են:

Արձանագրային որոշման նախագծի 1-ին հավելվածի 2-րդ և 2-րդ հավելվածի 2-րդ կետերը խմբագրվել են:

Միաժամանակ, հիմք ընդունելով 2012 թվականի հուլիսի  19-ի ՀՀ կառավարության  N 985-Ն որոշման հավելվածի 10-րդ կետը ներկայացված ցուցանիշները փոփոխվում և (կամ) լրացվում են տվյալ տարվա մարտի 1-ից մինչև հուլիսի 1-ը` համապատասխան մարմինների կողմից ներկայացված առաջարկությունների և դիտարկումների հիման: 

	Հայաստանի Հանրապետության հանրային ծառայությունները կարգավորող հանձնաժողով

	Հայտնում եմ, որ ՀՀ տրանսպորտի և կապի նախարարության կողմից ներկայացված ինտերնետից օգտվող բաժանորդների հաշվարկի մեթոդաբանությունը մշակվել է ՀՀ հանրային ծառայությունները կարգավորող հանձնաժողովի հետ համատեղ քննարկումների արդյունքում և հանձնաժողովը պատրաստ է սահմանված ժամկետում տրամադրել նշված մեթոդաբանության հաշվարկի վերաբերյալ անհրաժեշտ տեղեկատվությունը:  

Միաժամանակ, հետագա տարաձայնություն​ներից խուսափելու նպատակով, առաջարկում եմ ՀՀ տրանսպորտի և կապի նախարարությանը մշակված մեթոդաբանու​թյունը քննարկել նաև Հեռահաղորդակցության միջազգային միության հետ:                                                              ՀՀ հանրային ծառայությունները կարգավորող հանձնաժողովն իր պատրաստակամությունն է հայտնում մասնակցելու վերոնշյալ քննարկումներին:
	Ընդունվել է:
	Ինտերնետից օգտվողների թվի հաշվարկի մեթոդիկան ներկայացվել է Հեռահաղորդակցության Միջազգային Միության քննարկամանը և վերջինիս կողմից առարկություններ չկա:

	Հայաստանի Հանրապետության ազգային վիճակագրական ծառայություն

26.11.2012թ.

25-7/85-1745
	Առաջնորդվելով ՀՀ կառավարության աշխատակազմի ղեկավարի՝ 22.11.2012թ.  թիվ 02/23.12/16893 գրությամբ, սույնով տեղեկացվում է առ այն, որ ՀՀ ազգային վիճակագրական ծառայությունը՝ ՀՀ կառավարության N 36 նիստի թիվ 01/29.6/(127593)-12 արձանագրության հանձնարարականների 4-րդ կետի հետ կապված իր դիրքորոշումը Ձեզ է ներկայացրել 14.11.2012թ. թիվ 21-2/11-1685 գրությամբ:
	Ընդունվել է:
	

	Հայաստանի Հանրապետության հանրային ծառայությունները կարգավորող հանձնաժողով

28.11.2012թ.

ՌՆ/2.3-26/641-12

	Հայաստանի Հանրապետության կառավարության 2012 թվականի սեպտեմբերի 6-ի N36 նիստի N01/29.6/[127593]-12 արձանագրային հանձնարարականի վերաբերյալ հայտնում եմ, որ 
ինտերնետից օգտվող բաժանորդների հաշվարկի մեթոդաբանության վերաբերյալ ՀՀ հանրային ծառայությունները կարգավորող հանձնաժողովն իր կարծիքը հայտնել էր 2012 թվականի սեպտեմբերի 24-ի NՌՆ/2.3-21/500-12 և նոյեմբերի 13-ի NՌՆ/2.3-17/602-12 գրություններով:  
	Ընդունվել է:
	






Գ. ԲԵԳԼԱՐՅԱՆ
